PWYLLGOR SAFONAU
5 MEHEFIN 2017

Cofnodion o gyfarfod Pwyligor Safonau Cyngor Sir y Fflint a gynhaliwyd yn
Neuadd y Sir, Yr Wyddgrug ddydd Llun, 5 Mehefin 2017.

YN BRESENNOL: Edward Hughes (Cadeirydd)
Y Cynghorydd:
Patrick Heesom

Aelodau Cyfetholedig:
Jonathan Duggan-Keen a Ken Molyneux

YMDDIHEURIADAU: Robert Dewey a Phillipa Earlam

HEFYD YN BRESENNOL: Cynghorwyr Paul Johnson ac Arnold Woolley

HEFYD YN BRESENNOL: Swyddog Monitro a Swyddog Pwyllgor

CWORWM

Eglurodd y Swyddog Monitro y gofyniad cyfansoddol i gyfarfodydd o’r
Pwyllgor fod & chworwm pan fo o leiaf hanner o’r rhai sy’n bresennol yn aelodau
annibynnol.  Yn dilyn egluro’r opsiynau oedd ar gael i'r Pwyllgor, cytunwyd y
byddai’r Cynghorwyr Paul Johnson ac Arnold Woolley yn aros fel sylwedyddion
yn y cyfarfod ac yn cael cyfranogi gyda chaniatad y Cadeirydd.

PENDERFYNWYD:

Y byddai’r Cynghorwyr Paul Johnson ac Arnold Woolley yn cael eu cofnodi fel
sylwedyddion i’r cyfarfod er mwyn i’r Pwyllgor fod & chworwm.

DATGANIAD CYSYLLTIAD (GAN GYNNWYS DATGANIADAU CHWIPIO)

Ni dderbyniwyd dim.

COFNODION

Cyflwynwyd cofnodion cyfarfod y Pwyligor Safonau a gynhaliwyd ar 3
Ebrill, 2017.

Cofnod rhif 36: Papur Gwyn ‘Diwygio Llywodraeth Leol: Cadernid ac
Adnewyddiad’ — nodwyd gwallau teipograffyddol ym mrawddeg olaf adran (ii) a
phwynt bwled cyntaf adran (v).

Ar yr un eitem, cynghorwyd y Pwyllgor nad oedd Llywodraeth Cymru
wedi ymateb i ymatebion yr ymgynghoriad eto ac y disgwylid datganiad yn
hwyrach yn y mis.



PENDERFYNWYD:

Yn amodol ar y ddau gywiriad, bod y Cadeirydd yn arwyddo’r cofnodion fel
cofnod cywir.

DIWEDDARIAD LLAFAR AR AELODAETH Y PWYLLGOR YN DILYN YR
ETHOLIADAU

Adroddwyd yn y Cyfarfod Cyffredinol Blynyddol diwethaf bod Aelodau
wedi cytuno y dylai Jonathan Duggan-Keen barhau i wasanaethau ar y Pwyllgor
fel cynrychiolydd y Cyngor Tref a Chymuned nes y gellid ei ail-benodi neu
wneud penodiad newydd. Roedd yr ymarfer ymgynghori a&'r Cynghorau Tref
a Chymuned i fod i ddod i ben ar ddiwedd y mis.

GODDEFEBAU

Ni dderbyniwyd unrhyw rai.

SEFYDLU AELODAU

Cyflwynodd y Swyddog Monitro wybodaeth ar y rhaglen sefydlu aelodau
lle cafwyd lefelau presenoldeb da gan Aelodau newydd ac Aelodau oedd yn
dychwelyd. Byddai sesiwn hyfforddiant ychwanegol yn cael ei darparu ar gyfer
un o’r Aelodau newydd oedd ar wyliau yn ystod y cyfnod hwn.

Byddai adroddiad ar sesiynau hyfforddiant y Cynghorau Tref a
Chymuned, a oedd yn mynd rhagddynt ar hyn o bryd, yn cael ei gyflwyno yny
cyfarfod nesaf. Dywedodd y Cynghorydd Johnson y gellid bod wedi estyn y
sesiynau hyn dros gyfnod hirach er mwyn galluogi aelodau cyfetholedig newydd
y Cynghorau Tref a Chymuned i gymryd rhan. Byddai'r awgrym hwn yn cael
ei drafod fel rhan o’'r adroddiad i'r cyfarfod nesaf.

Rhoddwyd adborth cadarnhaol ar y sesiynau hyfforddiant gan amrywiol
aelodau o’'r Pwyllgor oedd wedi bod yn bresennol.

Yn dilyn cais gan Ken Molyneux, cytunodd y Swyddog Monitro i
ddosbarthu canlyniadau'r etholiad lleol ar gyfer pob plaid wleidyddol yn Sir y
Fflint i aelodau annibynnol y Pwyligor.

PENDERFYNWYD:

(@) Body Pwyllgor yn nodi’r hyfforddiant sydd wedi cael ei gyflwyno eisoes
i gynghorwyr sir a’r cynlluniau i sefydlu’r cynghorydd a oedd ar wyliau; a

(b) Bod y Pwyllgor yn ystyried nad oes angen unrhyw hyfforddiant
ychwanegol fel rhan o'r rhaglen sefydlu.



GWEITHDREFN PENDERFYNIADAU LLEOL AR GYFER CYNGHORAU
TREF A CHYMUNED

Cyflwynodd y Swyddog Monitro adroddiad ar fabwysiadu Gweithdrefn
Penderfyniadau Lleol ar gyfer Cynghorau Tref a Chymuned er mwyn
cynorthwyo i leihau'r nifer o gwynion lefel-isel a gyflwynir i Ombwdsmon
Gwasanaethau Cyhoeddus Cymru.

Gofynnwyd am farn ynghylch a ddylid annog Cynghorau Tref a
Chymuned i fabwysiadu protocol model symlach a oedd wedi’i ddarparu gan
Un Llais Cymru. Eglurwyd bod y protocol yn caniatau peth hyblygrwydd i
gynghorau ei addasu i'w defnydd eu hunain ar gam lle nad oedd cwynion byw
neu gyfredol.

Er nad oedd gan y Cynghorwyr Heesom a Woolley unrhyw broblemau
gyda chynnwys y protocol, roedd gan y ddau amheuon ynghylch parodrwydd y
Cynghorau Tref a Chymuned i fabwysiadu gweithdrefn gan Un Llais Cymru.
Gwnaeth y Cynghorydd Wolley sylw hefyd am yr angen am agwedd unffurf
ledled Cymru.

Yn dilyn trafodaeth bellach, eglurodd y Swyddog Monitro nad oedd y
trefniadau gwneud penderfyniad a fabwysiadwyd yn flaenorol gan y Cyngor yn
addas ar gyfer Cynghorau Tref/Cymuned ac mai'r protocol a gyflwynir nawr
oedd yr unig gynsail addas iddynt ei fabwysiadu.

O ystyried y pryderon a godwyd, gwnaed nifer o awgrymiadau ar y ffordd
orau i hybu'r protocol ac annog ei fabwysiadu.

Yn dilyn awgrymiad gan y Cadeirydd, cytunwyd y byddai’r Pwyligor yn
nodi’r egwyddorion a amlinellwyd o fewn Gweithdrefn Penderfyniadau Lleol Un
Llais Cymru ac annog Cynghorau Tref a Chymuned i’'w fabwysiadu.

PENDERFYNWYD:

Bod y pwyligor yn nodi’r egwyddorion a amlinellwyd o fewn Gweithdrefn
Ddatrys Leol Un Llais Cymru ac annog ei fabwysiadu gan Gynghorau Tref a
Chymuned.

RHAGLEN GWAITH I'R DYFODOL

Derbyniodd y Pwyllgor y Rhaglen Gwaith i'r Dyfodol gyfredol i'w
hystyried.

YnYn y cyfarfod gyda’r Cynghorau Tref a Chymuned ym mis Hydref,
codwyd pryderon am bresenoldeb isel mewn cyd gyfarfodydd blaenorol. Felly,
cytunwyd y byddai'r Swyddog Monitro yn hyrwyddo’r cyfarfod yn gynharach ac
yn gofyn am eitemau ar gyfer y rhaglen gan y Cynghorau Tref a Chymuned, er
mwyn gallu rhoi trefniadau yn eu lle cyn toriad mis Awst.  Gofynnodd vy
Cadeirydd i aelodau'r Pwyllgor anfon unrhyw awgrymiadau am leoliad i'r
Swyddog Monitro.



Awgrymwyd sesiynau hyfforddi ar y canlynol yn y dyfodol:
e Rolau a Chyfrifoldebau — fel y’i cyflwynwyd cyn cychwyn y
cyfarfod, er mwyn galluogi holl aelodau’r Pwyllgor i gymryd rhan.
e Goddefebau.

PENDERFYNWYD:

Nodi’r Rhaglen Gwaith i'r Dyfodol.

AELODAU O’'R WASG A'R CYHOEDD YN BRESENNOL

Nid oedd unrhyw aelodau o’r wasg na’r cyhoedd yn bresennol.

(Dechreuodd y cyfarfod am 6.30pm a gorffennodd am 7.20pm)

Cadeirydd



